SL(5)328 — Rheoliadau Asesiadau Amgylcheddol o Gynlluniau a
Rhaglenni a'r Asesiadau Effaith Amgylcheddol (Diwygiadau
Amrywiol) (Cymru) (Ymadael a'r UE) 2019

Cefndir a Diben

Mae'r Rheoliadau hyn wedi eu gwneud drwy arfer y pwerau a roddir gan adran 2(2) o Ddeddf y
Cymunedau Ewropeaidd 1972 ('Deddf y Cymunedau Ewropeaidd') a'r pwerau a roddir gan baragraff 1(1)
o Atodlen 2, a pharagraff 21 o Atodlen 7, i Ddeddf yr Undeb Ewropeaidd (Ymadael) 2018 (y '‘Ddeddf
Ymadael').

Mae'r Rheoliadau hyn yn diwygio pum offeryn arall fel a ganlyn:
e Rheoliadau Asesiadau Amgylcheddol o Gynlluniau a Rhaglenni (Cymru) 2004 (O.S. 2004/1656);

e Rheoliadau Cynllunio Gwlad a Thref (Asesu Effeithiau Amgylcheddol) (Adolygiadau
Amhenderfynedig o Hen Ganiatadau Mwynau) (Cymru) 2009 (O.S. 2009/3342);

e Rheoliadau Cynllunio Gwlad a Thref (Asesu Effeithiau Amgylcheddol) (Cymru) 2016 (O.S. 2016/58);
e Rheoliadau Asesu'r Effeithiau Amgylcheddol (Amaethyddiaeth) (Cymru) 2017 (O.S. 2017/565); a

e Rheoliadau Cynllunio Gwlad a Thref (Asesu Effeithiau Amgylcheddol) (Cymru) 2017 (O.S.
2017/567).

Mae'r darpariaethau a wneir o dan adran 2(2) o Ddeddf y Cymunedau Ewropeaidd yn gwneud man
ddiwygiadau neu'n diweddaru cyfeiriadau sydd wedi dyddio.

Bwriad y darpariaethau a wneir o dan y pwerau yn y Ddeddf Ymadael yw mynd i'r afael @ methiannau
cyfraith yr UE a ddargedwir i weithredu'n effeithiol a diffygion eraill sy'n deillio o ymadawiad y Deyrnas
Unedig a'r Undeb Ewropeaidd.

Y weithdrefn
Negyddol.

Materion technegol: craffu

Nodwyd dau bwynt i gyflwyno adroddiad arnynt o dan Reol Sefydlog 21.2 mewn perthynas a'r offeryn
hwn.

1. Rheol Sefydlog 21.2(v) — bod angen eglurhad pellach ynglyn a'i ffurf neu ei ystyr am unrhyw
reswm penodol

Mae nifer o enghreifftiau o'r defnydd amwys o'r gair 'cenedlaethol’ (yn y testun Cymraeg) a 'national’ (yn
y testun Saesneg). Nid yw'n glir a yw 'cenedlaethol/national’ yn cyfeirio at Gymru, neu at y DU. Mae'r
rhain yn codi yn rheoliad 2(8)(b), 5(9)(b)(6A) (b), 5(11)(a)(ii) a 6(16)(a).

Nid yw Memorandwm Esboniadol y Rheoliadau yn egluro ystyr ‘cenedlaethol’/'national’ i'r darllenydd.
Mae'r Memorandwm Esboniadol yn nodi fel a ganlyn ym mharagraff 4.7:

4.7 The amendments made under the European Union Withdrawal Act 2018 can be broadly
categorised as: ...
e Changing references to "Member States” to national, particularly in the context of the law at
‘Member State level’ to ‘any law of any part of the UK...

2. Rheol Sefydlog 21.2 (vi) - ei bod yn ymddangos bod gwaith drafftio’r offeryn neu’r drafft yn
ddiffygiol neu ei fod yn methu a bodloni gofynion statudol

Mae testun Saesneg rheoliad 5(11)(b) (ii) yn mewnosod “any other” ar 6l “pursuant to”, 'in the second
place with [sic] it appears'. Mae'r testun Cymraeg yn cyfeirio at "yn unol a deddfwriaeth genedlaethol"
ond mae'n mynd ymlaen i ddweud "yn yr ail le y mae'n digwydd", sy'n anghywir gan fod yr ymadrodd
hwn yn ymddangos unwaith yn unig yn nhestun Cymraeg y prif Reoliadau, er bod 'pursuant’ yn
ymddangos ddwywaith yn y testun Saesneg.

Rhinweddau: craffu

Nodir y pwynt a ganlyn i gyflwyno adroddiad arno o dan Reol Sefydlog 21.3 mewn perthynas a'r offeryn
hwn:

1. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei fod yn codi
materion polisi cyhoeddus sy’n debyg o fod o ddiddordeb i'r Cynulliad.

Gosodwyd drafft o'r Rheoliadau hyn gerbron y Cynulliad ar gyfer sifftio yn unol a pharagraff 4 o Atodlen
7 i Ddeddf yr Undeb Ewropeaidd (Ymadael) 2018. Cytunodd y Pwyllgor mai'r weithdrefn negyddol oedd
y weithdrefn briodol ar gyfer y Rheoliadau hyn.

Y goblygiadau yn sgil gadael yr Undeb Ewropeaidd

Gwneir y Rheoliadau hyn drwy arfer pwerau yn Neddf y Cymunedau Ewropeaidd a'r Ddeddf Ymadael fel
ei gilydd. Bydd yr offerynnau a ddiwygir gan y Rheoliadau hyn yn dod yn rhan o gyfraith yr UE ar
ddargedwir ar y diwrnod ymadael.

Ymateb y Llywodraeth

Mae'r Pwyllgor wedi codi dau bwynt adrodd o dan Reol Sefydlog 21.2(v).

(1) Cyfeiriad at y term “cenedlaethol”

Mae'r pwynt cyntaf yn gofyn am eglurhad pellach ynglyn ag a yw'r term “cenedlaethol” yn y rheoliadau
diwygio yn cyfeirio at Gymru neu at y DU.

Mae Llywodraeth Cymru yn cydnabod y pwynt hwn mewn perthynas a rheoliadau 2(8)(b), 5(11)(a)(ii) a
6(16)(a) a bydd diwygiad yn cael ei wneud pan fydd y cyfle nesaf yn codi.

O ran rheoliad 5(9)(b), mae Llywodraeth Cymru yn ystyried bod y ddarpariaeth yn galluogi Gweinidogion
Cymru i roi sylw i amrywiaeth o ffactorau, boed hwy'n ymwneud a buddiant cenedlaethol Cymru neu'r
DU, neu'r naill a'r llall. Fodd bynnag, mae Llywodraeth Cymru yn cydnabod y pwynt hwn hefyd, a bydd
diwygiad yn cael ei wneud pan fydd y cyfle nesaf yn codi.

Mae adroddiad y Pwyllgor yn cyfeirio at y ffaith bod rheoliad (6A)(b) yn un o'r rheoliadau yn Rheoliadau
Asesiadau Amgylcheddol o Gynlluniau a Rhaglenni a'r Asesiadau Effaith Amgylcheddol (Diwygiadau
Amrywiol) (Cymru) (Ymadael a'r UE) 2019 (“Rheoliadau 2019") sy'n diwygio darpariaeth drwy gynnwys y
term “cenedlaethol”. Er mwyn cynnig eglurder, rydym yn nodi mai rheoliad (6A)(b) yw'r ddarpariaeth sy'n

cael ei mewnosod yn Rheoliadau Asesu'r Effeithiau Amgylcheddol (Amaethyddiaeth) (Cymru) 2017 gan
reoliad 5(9)(b) o Reoliadau 2019.

(2) Cynnwys testun anghywir yn y testun Cymraeg

Mae'r ail bwynt yn ymwneud a chynnwys testun anghywir, sef “yn yr ail le y mae’'n digwydd”, yn rheoliad

5(11)(b)(ii).

Mae testun Saesneg rheoliad 5(11)(b)(ii) yn mewnosod “any other” ar 6l “pursuant to” yn yr ail le y mae’'n
digwydd (“in the second place with [sic] it appears”). Mae'r testun Cymraeg yn cyfeirio at “yn unol a
deddfwriaeth genedlaethol” ond wedi hynny mae’'n dweud “yn yr ail le y mae’'n digwydd”, sy’'n anghywir
gan mai unwaith yn unig y mae’r ymadrodd hirach yn ymddangos yn nhestun Cymraeg y prif Reoliadau,
er bod “pursuant” yn ymddangos ddwywaith yn y testun Saesneg.

Mae Llywodraeth Cymru yn cydnabod y pwynt hwn, a bydd diwygiad yn cael ei wneud pan fydd y cyfle
nesaf yn codi.

Trafodaeth y Pwyllgor

Trafododd y Pwyllgor yr offeryn ynghyd ag ymateb y Llywodraeth yn ei gyfarfod ar 4 Mawrth 2019 ac
mae'n cyflwyno adroddiad i'r Cynulliad yn unol a'r pwyntiau adrodd uchod.

